
Доллар — 79,81

Евро — 87,57
Валютёйы аргъБоныхъёд Хурыскаст — 04,50

РОХЁН ЁВГЪАУ НЁМТТЁ

Нудёсаздзыдёй — батальоны разамонёг

УДВАРН

Уыди нём кадёггёнджытё раздёр

КЁСУТ НОМЫРЫ:

Дзырд у 
хуыз аразыны фёрёз.

НИГЕР

ДДззыыррддыы   ффааррнн

Йё райгуырд ёмё ёв-
зонг азтё ёнгом баст сты
Дзёуджыхъёуимё. Ам рай-
дзастдёр уынгтёй иуы йё
фыд, Багратион, йё рёстё-
джы стыр куыстуаты сёргъ-
лёууёг сарёзта дыууёуё-
ладзыгон архитектурон ёгъ-
дауёй аив хёдзар. Йё
фырт Евгений дзы рёзт цы-
мыдис ёмё зонындзинёд-
тём тырнёг сывёллонёй.
Скъоламё цёуыны афон
куы ‘рцыд, уёд ёй йё ный-
йарджытё радтой Дзёу-
джыхъёуы нёлгоймёгты
гимназмё. Ныр уыцы бёс-
тыхай у 5-ём скъола-гим-
наз.
Йё фёзминаг ахуырёй

дарддёр ма Евгенийён йё
царды алы къахдзёф дёр
баст уыд театр ёмё сцени-
кон архайдимё. Дзёуджы-
хъёуы кёд ссёдз азы йед-
дёмё нё фёцард, уёд-
дёр, номдзыд режиссер,
актер ёмё рухстауёгён ам
бантыст йёхи удвёллойё
фарны артдзёст ссудзын.
Рёстёг ёмё дугтё куыд
равдыстой, афтёмёй ном-
дзыд театралон режиссе-
рён йё уды цёхёр ёмё
курдиат уырыссаг театралон
аивадён ном ёмё цёсгом-
гёнёг нё басгуыхтысты,
фёлё ма сахадыдтой на-
цион театрты рёзтыл дёр.
Дзёуджыхъёу йё рай-

гуырён авдён ёмё зонд-
фёлварён авдён кёй у,
уый, ацы театры ёмё Щу-
кины номыл театралон уёл-
дёр ахуырады скъолайы
ахуыргёнджыты ёмё сту-
дентты алы фёлтёр дёр
зоны. Ардём сё аивадон
балц, номдзыд режиссерён
йё райгуырды 100 азы сёх-
хёсты бон куы уыд, уёд,
Евгений Вахтанговы райгуы-
рён хёдзар федтой, ёмё
Ирыстоны аивадуарзджы-
тён ёмё ёппёт театралон
ёхсёнады раз, сё ныхас
ардбахёрёгау загътой, но-
гёй  цард кёй ратдзысты
сё театралон фыды хёдза-
рён, йё номыл ардём кёй
цёудзысты, Хуыцауы хё-
дзармё цёуёгау.
Знон ног бындурон цал-

цёджы фёстё йё дуёрттё
уёрёх байгом кодта ном-
дзыд режиссеры хёдзар.
Йё цалцёггёнён куыс-

тытён бахъуыд 250 милуан
сомёй фылдёр. Мёскуыйы
Евгений Вахтанговы номыл
академион театры аивадон
разамонёг, УФ-йы аивёдты
сгуыхт архайёг Кирилл
Крок, актертимё дзыллон-
хабархёссёг фёрёзты
кусджыты фембёлды рёс-
тёг куыд загъта, афтёмёй,
уыдон сты театр йе спек-
таклтё ёмё гастролон бал-
цытёй райст ёхцайы фё-
рёзтё. Арёзтадон-рестав-
рацион куыстытё ёххёст-
гёнёг уыд арёзтадон ком-
пани "Скифос-РСК".
Хёдзары бёстыхай тынг

базёронд. Йё арёзтадон
гёххёттытём гёсгё нымад
уыд кёлёддзагыл. Цы би-
нонтё дзы цард, уыдонимё
фембёлдысты нё респуб-
ликёйы ёмё Дзёуджы-
хъёуы, стёй театры раза-
мынд. Сё иумёйаг хъуы-
дымё гёсгё, бинонтён ног
фатертё балхёдтой. Евге-
ний Вахтанговы хёдзар та

райдыдтой бындурон цал-
цёг кёнын, йё историон
ёмё архитектурон фыцца-
гон хуыз ын нё фехалгёйё.
Ёппёт хъёугё куыстытё
бакёнынён аразджыты
бахъуыд дыууё азы. Иуда-
дзыгдёр сём йё хъус
дардтой театры аивадон
разамонёг Кирилл Крок, нё
республикёйы Сёргълёу-

уёг Сергей Меняйло ёмё
Хицауады Сёрдар Дзанай-
ты Барис.
Вахтанговы хёдзар

Ирыстоны, Цёгат Кавказы
ёмё иумёйагёй Уёрё-
сейы театралон аивады хор-
зёхыл куыд сахаддзён, уый
тыххёй ивгъуыд сабаты нё
республикёйы дзыллонха-
бархёссёг фёрёзты кус-
джытимё фембёлды
рёстёг бёлвырд радзырд-
той Мёскуыйы Евгений Вах-
танговы номыл академион
театры аивадон разамонёг
Кирилл Крок, хёдзары арт-
директор Атайты Мёди-
нё, УФ-ы адёмон артисттё
Иринё Купченко, Ольгё
Тумайкина, Сергей Мако-
вецкий, РЦИ-Аланийы Куль-
турёйы министр Галазты
Эдуард. Пресс-конференци
амыдта РЦИ-Аланийы
Мыхуыры комитеты сёрда-
ры хёдивёг Габалты
Мёдинё.
Вахтанговы хёдзар хъуа-

мё суа нё бёстёйы те-
атралон аивадуарзджыты
ёмё актерты алы фёлтё-
рён дёр сё уарзондёр бы-
нат, сё рухстауёг арт-
дзёст. Ис дзы фадат чысыл
спектаклтё ёвдисынён, те-
атралон сценё, артисттё
сё гастролон концерттё,

аивадон изёртё кём араз-
дзысты, ахём фёзтё. Сё
фёлладуадзынён уёттё,
равдыстыты залтё, Вахтан-
говы бинонтё цы рёстёг
цардысты, уыцы рёстёджы
ахаст ёмё хуыз ёвдисёг
ёрмёджытё.

Мёскуыйы Вахтанговы
номыл академион театры
фондтёй ёмё ёвёрёнтёй
ист номдзыд режиссеры
цард ёмё сфёлдыстадон
архайд ёвдисёг къамтё,
афишётё, хъуыддаджы
гёххёттытё, театры исто-
рийыл дзурёг ёрмёджытё,
Вахтангов йёхёдёг цар-

дыуаджы цёмёй пайда код-
та, ахём дзаумёттё, фыс-
сёнгёрзтё, театралон уё-
лёдарёс, чингуытё. Хё-
дзары бёстыхёйтты исто-
рион хуызён, йё раздёры
хуыз ын раздахыныл зёрди-
агёй бацархайдта театры
сёйраг ёмё УФ-йы сгуыхт
нывгёнёг Максим Обрез-
ков.
Хуыцаубоны Вахтанговы

номыл академион театры
разамынд, актертё ёмё
режиссертё сё кадджын
фыдёлы хёдзары раз ныс-
сагътой сирены талатё —
Евгений Вахтанговы уарзон
дидинёг. Ацы ёхсызгон
цауён ёвдисён уыдысты
РЦИ-Аланийы Сёргълёу-
уёг Сергей Меняйло, нё
республикёйы Хицауады
ёмё алы ведомствёты ми-
нёвёрттё. Уыцы мадзалы
Мёскуыйы Евгений Вахтан-
говы номыл академион теа-
тры аивадон разамонёг
Кирилл Крок хорзёхджын
ёрцыд майдан "Ирыстоны
Намысён"-ёй.
Боны дыууадёс сахатыл

та РЦИ-Аланийы Сёргъ-
лёууёг Сергей Меняйло,
Евгений Вахтанговы номыл
академион театры аивадон
разамонёг Кирилл Крок,
номдзыд режиссеры бай-

зёддаг Дианё Вахтангова
бёрёгбон музыкёйы зёл-
тимё байгом кодтой Евге-
ний Вахтанговы ног цалцёг-
гонд хёдзары бёстыхай.
Номдзыд режиссеры рай-

гуырён хёдзар Дзёуджы-
хъёуы байгом кёныны кад-
джын бёрёгбоны архайын-

мё сёрмагондёй Мёс-
куыйё ссыдысты нё бёс-
тёйы театралон аивады
номдзыд архайджытё ёмё
зарёггёнджытё: Мария
Аронова, Сергей Маковец-
кий, Мария Есипенко, Ев-
гений Князев, Людмилё
Максакова, Юлия Рутберг,
Владимир Симонов, Ири-
нё Купченко, Ольгё Ту-
майкина, Юрий Шлыков,
Андрей Ильин, Андрей За-
рецкий, Игорь Карташев,
Юрий Красков, Александр
Павлов, Олег Макаров, Ар-
тур Иванов, Ноннё Гриша-
ева, Анатолий Меньшиков,
Константин Хабенский,
Александр Рещенков, Ру-
бен Симонов, Ольгё Чи-
повская, Наталья Масич,
Ларисё Долина, Николай
Басков, Таисия Павалий,
Еленё Чаквиани, Олег Фо-
ростенко, Полинё Черны-
шева, Наталья Молева,
Эюб Фараджев ёмё нё
республикёйы паддзахадон
симфонион оркестр ёмё
аивадон къордтё.
Евгений Вахтанговы но-

мыл Мёскуыйы академион
театры аивадон разамонёг
Кирилл Крок куыд зёгъы,
афтёмёй, алы аз дёр сёр-
магондёй сё театры ар-
тисттё гастролон балцы
цёудзысты Дзёуджыхъёу-
мё. Ирон ёмё Уырыссаг
академион театрты ёвдис-
дзысты сё репертуары
классикон ёмё нырыккон
драматургты уацмыстём
гёсгё ёвёрд спектаклтё.
Уый театры сфёлдыстадон
коллективён у йёхи сёр-
магонд фёнд. Йе ‘ххёст
кёныныл зёрдиагёй кёй
архайынц, уымён хорз ёв-
дисён у уый, ёмё ёртык-
кёгёмёй ёстём маймё
Мёскуыйы Евгений Вахтан-
говы номыл академион те-
атр нё республикёйы аи-
вадуарзджытён, кёй рав-
дисдзён сё репертуарёй
фёсарёйнаг ёмё уырыс-
саг номдзыд ёмё нырыккон
драматургты пьесётём
гёсгё ёвёрд зындгонд-
дёр сектаклтё. Фенён сё
уыдзён Тёбёхсёуты Ба-
лойы номыл ёмё Дзёу-
джыхъёуы Евгений Вахтан-
говы номыл академион
театрты.   

ГАСАНТЫ Валери
Къамтё систа 

ХЪАЙЫРТЫ Дианё

Уый тыххёй фехъусын
кодта районы адми-
нистрацийы сёргълёу-
уёг Лагкуты Омар.
Куыстыты аргъ слёу-

дзён ёдёппёт 32 ми-
луан сомы, сё ахицён
кёныны ёмгъуыд та у
ацы азы кёронмё.
Баивдзысты агъуысты
сёр, сёвёрдзысты дон-
уадзён ёмё хъармгё-
нён ног хётёлтё, ног-
дёртёй баивдзысты
бёстыхайы мидёг иннё
хъёугё хабёрттё, фё-
рёсугъддёр уыдзён йе
'ддаг бакаст, бакусдзыс-
ты уётты мидёггаг
фёлгонцыл.
Фадзайты Арсены но-

мыл сывёллёттё ёмё
ёрыгётты скъолайы
цалцёг кёныны куысты-
тё цёудзысты "Хъёууон
цёрёнбынётты иумё-
йаг рёзт", зёгъгё, уы-
цы паддзахадон про-
граммёйы фёлгёты.

РУБАЙТЫ Зёринё 

Ёрёфы 
районёй

Ёмгъуыд —
афёдзы 
кёронмё

Ёрёфы районы сы-
вёллёттё ёмё ёры-
гётты спортивон скъола
ёрцёудзён бындуро-
нёй цалцёггонд. 

2022 азы бёрёггё-
нёнтём гёсгё, Цёгат
Ирыстоны ёппёт ра-
уагъд продукцийы аргъ
схызт 42,5 миллиард

соммё. Уый тыххёй
фехъусын кодта нё
республикёйы хъёууон
хёдзарад ёмё хойра-
джы министр Къусраты
Алан. Уыцы бёрёггё-
нёнтё сты, 2021 азимё
абаргёйё, 4,7 миллиард
сомы фылдёр. Агро-
промышленнон къабаз-
мё инвестицитё та
схёццё сты 21,46 мил-
лиард соммё.

БЁЗЗАТЫ Алинё

Нымёцтё

Азёй-азмё —
хуыздёр

Ёхсызгон цау

Евгений Вахтангов. 
Фыдыуёзёгмё фёндаг

Ацы хабар фехъусын
кодта горёты муниципа-
лон бюджетон кусёндон
"СпецЭкоСервис". 

— Асёст боныхъёды
аххосёй фонтантё
ёнёсцухёй нё куыстой.
Уаргё куы фёкёны, уёд
фонтантё кёй нё фёку-
сынц, уый нымайгёйё,
рёстёгмё сё скусын
кодтам, — загъта кусён-
доны минёвар.
Фонтантё сёрдыгон

афонмё биноныг цёттё-

гонд ёрцёуынц: специа-
листтё сё сцалцёг кё-
нынц, байсёрдынц ёмё

сё ёппарёццёгтёй ра-
сыгъдёг кёнынц.

ДАТИТЫ Ольгё

Бындурон цалцёг

1 майы Дзёуджыхъё-
уы фонтантё фёлварён
уагёй скуыстой. 

Фонтантё скуыстой 

"Иугонд Уёрёсе" ёмё
"Уёлахизы бархионтё"-йы
сёрён архайджытё фрон-
товиктён лёвёрттё скён-
дзысты, сё хёдзёртты
кёртыты сын парадтё са-
раздзысты. "Нё зынаргъ
ветерантё ацыдысты хёс-
ты уёззау фёндёгтыл.
Фёлё уёддёр хъёддых
фёлёууыдысты ёмё фё-
уёлахиз сты. Сё фёл-
тёрддзинад, сё куырыхон-
дзинад, сё мысинёгтё
хъуамё ныры ёмё иннё
фёлтёртём адёттой. Ис
нын фадат "бузныг" сын
зёгъынён, хъёбатыртё
бахъахъхъёдтой сабыр арв
ёмё нё бёстё", — загъта
"Уёлахизы бархионтё"-йы
сёрдар, Паддзахадон Ду-
мёйы комитеты хицауы
хёдивёг Ольгё Занко.

"Иугонд Уёрёсе" ёмё
"Уёлахизы бархионтё"
алы регионты Фыдыбёс-
тёйы Стыр хёсты архай-

джыты кадён мемориал-
тыл ёмё ёфсымёрон ин-
гёнтыл дидинджытё сё-
вёрдзысты. Йе ‘нёниздзи-
над кёмён фёцудыдта,
уыцы ветерантёй бархион-
тё ёрёмбырд кёндзысты
мысинёгтё ёмё хёсты чи
фёмард, уыдонён кад
скёндзысты. "Иугонд
Уёрёсе"-йы ёмё бархион
змёлды сёрён фёсивёд
ветерантён сё кёртытё
бафснайдзысты, сё хёд-
зёртты рудзгуыты бын сын
дидинджытё ныссадздзы-
сты. Ёппёт бёстёйы
цыртдзёвёнтё ёмё ме-
мориалтём базилдзысты,
Фыдыбёстёйы Стыр хё-
сты цаутё ёрымысдзысты.

"Иугонд Уёрёсе"-йы
регионалон хайады хицауы
хёдивёг Едзойты Марат
куыд фёбёрёг кодта, аф-
тёмёй Уёлахизы бон алы
уёрёсейагён дёр у
ахсджиаг, партионтё 9

Майы размё республи-
кёйы ёппёт ветерантён
арфё ракёнынц. "Мах алы
аз дёр "Иугонд Уёрёсе"-
йы дзыллон акци "Ветера-
нён лёвар"-мё баиу вёй-
йём. Раттём сын лёвёрт-
тё, Уёлахизы боны тых-
хёй сын арфётё ракё-
нём. Хъыгагён, ветерантё
къаддёрёй-къаддёр кё-
нынц, уымё гёсгё нё
бёстёйы историйы уыцы
ёвирхъау азты тыххёй
мысинёгтё кёстёртём
адёттын ахсджиаг у. Вете-
рантё кёй дзурынц, уыдо-
нён аргъ скёнён нёй", —
загъта Едзойы-фырт.
Парти баиу  "Георгийаг

уадздзаг"-ы, "Ветеранмё
телефоной бадзурыны" ак-
цитём. "Уёлахизы бон
ёппёт ёмвёзады де-
путаттё бадзурдзысты те-
лефонтёй ветерантём,
ёнёниз уёвыны ёмё нё
сёрмё цы сабыр арв ис,
уый тыххёй сын арфётё
ракёндзысты", — баца-
мыдта Едзойты Марат.

САНАТЫ Альбинё

Уёлахиздзаутён — арфётё

Ёппёт бёстёйы, уыдонимё сты ног регионтё
дёр, цёры Фыдыбёстёйы Стыр хёсты 17 мин
архайёгёй ёмё ветеранёй фылдёр.

"Иугонд Уёрёсе" ёмё бархионтё 

— Цалдёр мёйы размё
нём чи сёвзёрд, уыцы
зёронд трамвайы бынду-
рыл сывёллётты кафе са-
разыны фёндон ныр сёх-
хёст кодтам, — загъта
Цёгат Ирыстоны Сёргъ-
лёууёг Сергей Меняйло.
Тематикон вагон сарёз-

той 80-ём азты Чехосло-
вакийы уагъд таурёгъон
трамвай Tatra T4D-йы бын-
дурыл.
Вагоныл ис мультипли-

кацион кинонывты архай-
джыты нывтё. Трамвайы
чысыл кафейы ёвзонг
бёлццёттён ёвдис-
дзысты мультипликацион
кинонывтё (уыдонимё —
ирон ёвзагмё тёлмац-
гондтё дёр).

("ТАСС")

Ирхёфсён 

Дзёуджыхъёуы цёуын райдыдта сывёллёт-
ты фыццаг тематикон трамвай-кафе.

Сывёллёттён — трамвай-кафе 

Нё бёстёйы театралон аивадён дунейы культу-
рёйы ёмбал нёй ёмё нё уыдзён. Йе ‘гъдёуттё
ёмё йын йё фарны фёндёгтыл фыццаг цырагъдар
чи уыд, уыцы номдзыд режиссертён сё фыццагдёр
уыд номдзыд актер ёмё театралон аивады ног фён-
даг айгёрдёг, театралон аивадон хи скъола саразёг
ёмё театры бындурёвёрёг Евгений Вахтангов.

бастдзинёдтё

Ам равдыстой, фёстаг
фараст азы Донбассы цы
цаутё цёуы, уыдон, ёмё
сёрмагонд ёфсёддон
операцийы архайёг ёх-
сарджын службёгёнджы-
ты тыххёй уёрёсейаг ре-
жиссерты документалон
кинонывтё. 
Фестивал конд ёрцыд

Фыдыбёстё хъахъхъён-
джыты бинонты комитеты
хъёппёрисёй ёмё Пре-
зиденты культурон фонды,
стёй Уёрёсейы Федера-
цийы Культурёйы ми-
нистрады ёххуысёй. 
Йё нысан у,   цёмёй

киномёкёсёгён равди-
сой ёцёг хабёрттё, нё
хъёбатыртё цёуыл ёмё
куыд тох кёнынц хёсты
быдыры, уый. 

— Ацы фестивалы темё

у тынг ахсджиаг, уый тых-
хёй, ёмё сымах нё рёз-
гё фёлтёр стут, нё пад-
дзахады райсомы бон.
Абон тынг бирё информа-
ци ис ацы темёйыл, фё-
лё, хъыгагён, алы хатт

дёр уыцы информаци
раст нё вёййы. Ацы кино-
ты ис рёстдзинад. Уый
дёр ёппынёдзух вёййы

зын. Хёсты быдыры рар-
гом вёййы адёймаджы
миддуне. Арёхдёр хъёуы,
ёвёццёгён, ахём рёс-
тылдзурёг кинонывтё ёв-
дисын, уавёр куыд у, аф-
тёмёй йё адёммё

хёццё кёнын, — загъта
Республикё Цёгат
И р ы с т о н - А л а н и й ы
Сёргълёууёг Сергей
Меняйло.
Фестивалы програм-

мёйы фёлгёты кинотё
ёрцыдысты цыбыргонд,
рёстёгмё гёсгё бирё
нё цыдысты, цёмёй сём
алы кары сывёллон дёр
бакёса, стёй ма равдыс-
той хёстон концерт.
Фестивал "Киноныв

Фыдыбёстёйы службё-
йён"-ы разамонёг у Оле-
ся Шигина. Уый куыд
загъта афтёмёй ацы
рёстёг рёстдзинады
рёстёг у, ёмё адёмён
хъуамё равдисой царды
ёцёгдзинад, уый та ёп-
пёты хуыздёр зонынц,
бынаты цытё цёуы, уый
йёхи цёстёй чи федта,
уыдон. 

ЦЁГЁРАТЫ Эльмирё

Сергей Меняйло куыд
загъта, афтёмёй фонд,

кёцы арёзт ёрцыд 2021
азы Владимир Путины

фёндонмё гёсгё у,
культурёйы къабазы
ахадгё куыст чи кёны, уы-
цы ёнёкоммерцион,
коммерцион ёмё муници-

палон организацитён,
стёй хицён амалхъом

адёймёгтён ёхцайё ёх-
хуыс кёныны сёйрагдёр
фёрёз.

2021 азёй 2023 азмё
фонд радта гранттё Цёгат
Ирыстоны 13 проектён,
уый ёхцайё у ёдёппёт
29,5 милуан сомы.
Ныхас ма цыди нё рес-

публикё ёмё фонды
дарддёры ёмгуыстадыл.
Цёгат Ирыстоны ма Ро-

ман Карманов фембёл-
дзён республикёйы ёнё-
коммерцион организаци-
ты, бизнес ёмё муници-
палон кусёндётты минё-
вёрттимё. Ахём фем-
бёлд хъуамё ацёуа Цё-
гат Ирыстоны Хетёгкаты
Къостайы номыл пад-
дзахадон университеты
ЮНЕСКО-йы залы. Уым
ёрдзурдзысты культурё
ёмё аивады хъёппёрис-
тё ёмё бёзгё хъуыдытё
царды рауадзынён фонды
фёрёзтёй спайда кёны-
ныл.

РЦИ-Аланийы
Сёргълёууёджы
ёмё Хицауады 
пресс-службё

Васили райгуырд 1923 азы 25 ап-
релы Дыгуры районы Сындзыхъё-
уы. Уыд цоты хистёр бирёсывёл-
лонджын бинонты. Йё фыд Дагул
(Данил) уыдис географийы ахуыр-
гёнёг, мад Разят та — хёдзары
ёфсин, фараст сывёллоны мад.
Суанг йе 'взонджы бонтёй

фёстёмё дёр Васили ёххуыс код-
та йё ныййарджытён. Йё сёйраг
бёллиц уыдис ёфсёддон суёвын
ёмё ма бынёттон скъолайы 9-ём
къласы ахуыргёнинаг уёвгёйё,
бацыд Дзёуджыхъёуы 2-ём
фистёгёфсёддон училищёмё.
Уый уыди 1939 азы декабры мёйы.
Афёдз ёмё ёрдёджы фёстё

та райдыдта Фыдыбёстёйы Стыр
хёст. Василийён радтой лейтенан-
ты цин ёмё йын йё дёлбар бакод-
той Хуссар-Ныгуылён фронты 977-
ём ёхсёг полчъы взвод. Кёд ёры-
гон уыди, уёддёр йёхи равдыста
арёхстджынёй ёмё цыбыр рёс-
тёгмё райдыдта ёхсёг ротёйён
разамынд дёттын. Хёцыдысты
Харьковмё хёстёг. Уыцы карз тохы
фёмард сты Василийы ёмзёххон-
тё — Мамыкъаты У., Саууойты Г.
ёмё Коцойты Г. Йёхицён дёр йё
къух уёззау цёф фёци 1941 азы
сентябры, фёлё тохы быдырёй нё
ацыд, йё рыст ницёмё даргёйё,
разамынд лёвёрдта йе 'фсёддон-
тён.
Нёхионтён бантыст знаджы ба-

уромын, уавёр иуцасдёр фёхуыз-
дёр, фёлё Василийы къухы цёф
нё хуыздёр кодта, ёмё йё госпи-
тёлмё арвыстой. Куы фёдзёбёх,
уёд та ногёй — хёстмё, ацы хатт
— 406-ём ёхсёг гвардион полчъы
ротёйы командёгёнёгёй. Архайд-
та Мёскуы бахъахъхъёныныл карз
хёстыты. Уым дёр та Васили фё-
цёф, райста контузи, фёлё госпи-
тёлмё нё бакуымдта, медицинон
батальоны йё сдзёбёх кодтой.
Цасдёр рёстёджы фёстё та

хистёр лейтенант Мёрзойты Васи-
ли хёцы Сталинграды фронты, раз-
дёр батальоны командёгёнёджы
хёдивёгёй, уый фёстё та йё ра-
замонёгёй. Уыцы рёстёг батальо-
ны уыдис 778 адёймаджы. Ёмё
утёппёт хёстонтён разамынд
дёттын бабар кодтой 19-аздзыд
ёрыгон лёппуйён! Ахём диссаджы
дёнцёгтё хёсты дёргъы баны-
майён ис хёрз чысыл. Ёнё зёгъ-
гё нёй уый дёр, ёмё Мёрзойты
Васили Сталинград бахъахъхъёны-
ныл куы тох кодта, уёд йё фыд —

39-аздзыд Дагул (Данил) та (сё
хёдзары ма авд кёстёры) — хё-
цыд фашистты ныхмё Цёгат Кавка-
зы.

Василийы батальон Сталины го-
рёты сёраппонд тохы йёхи рав-
дыста стыр удыхъару, ныфс ёмё
лёгдзинад, нё уагъта знёгты Вол-
гёмё хёстёг. 1942 азы 16 сен-
тябры фашисттё сарёзтой ног
ныббырст, нёхиуётты акъоппытыл
ихуарёгау кодтой немыцы нёмгуы-
тё, бомбётё, минётё. Стёй фё-
зындысты сё танктё ёмё фистёг
ёфсёдтё алы хёдтулгё техникё-
йыл. Фашисттё ёнхъёлдтой, сё
ныхмёлёууёг сырхёфсёддонтёй
бирё нал баззад, зёгъгё. Фёлё
сё сё фынтё фёсайдтой — Мёр-
зойты Васили банхъёлмё каст, ца-
лынмё знёгтё ёрбацёуой бынтон
хёстёг, стёй райхъуыст йё хъёр:
"Цёвут фашистты танктё ёмё
фистёг ёфсёддонты!" Махонтё
сыл ныккалдтой ёппёт хёцён-
гёрзтёй — сармадзантёй, минё-
ёппарёнтёй, пулеметтёй, авто-
маттёй. Чысыл фёстёдёр та ко-
мандёгёнёг, автомат йё къухты,
афтёмёй фёсидт йе 'мбёлттём:
"Размё нё Райгуырён бёстёйы,
Сталины сёрвёлтау!" Райхъуыст
ёрвнёрёгау "Ура!" Ёмё абырстой
лёппутё размё. Мёрзойы-фырт —
фыццёгты рёнхъы. Знаг фёцу-
дыдта ёмё фёстёмё лидзынмё
фёци. Фёлё ма уый фёстё дёр
фёлвёрдта хъабатырты басётты-
ныл. Нё батальон фехёлдта ёртё
знаджы танчы, дёс ёмё дыууис-

сёдзы бёрц фашисттё баззадысты
уым зёххыл...
Уыцы бон хистёр лейтенант

Мёрзойты Васили фёци уёззау
цёф. Немыцаг рёстдзёвин-снай-
перы нёмыг риуы ахызт, рёуёг йе-
мё ахаста, лёппу ёрхауд зёхмё.
Йе 'мбёлттё йё уайтагъд рахастой
ёдас ранмё, сё цёссыгтё нё
уромгёйё. Сё командёгёнёг
аирвёздзён, уый никёйуал уыр-
ныдта, ахём ёгуыдзёг уыди йё уа-
вёр. Чи фёмарди, уыцы хёстонты
фарсмё йё пъёлёз-пъалаткёйыл
ёрёвёрдтой зёххыл. Фёлё йём
иу уысм медицинон хотёй чидёр
ёдзынёг ныккаст — лёппуйыл ма
зына-нёзына бёрёг дардтой цар-
ды ёууёлтё. Йе 'мбёлттё йё уай-
тагъд ёфсёддон хёдтулгёйы гос-
питёлмё бахёццё кодтой. Уым та
хирургтё равдыстой сгуыхтдзинад
— Васили раирвёзт мёлёты дзём-
бытёй. Уый ёнцонтёй нё рауад —
цалдёр мёйы дёргъы Василийён
скодтой ёхсёз операцийы. Ёмё
фёуёлахиз сты! 
Рынчындонёй рацёугёйё,

Мёрзойты лёппу хъавыди ногёй
ацёуын фронтмё, фёлё медици-
нон къамисы уёнгтём уыдис ён-
дёр хъуыды: “Хистёр лейтенант
Мёрзойты Васили ёртё хатты уы-
дис цёф (дыууё хатты тынг уёз-
зау), бавзёрста дыууё контузийы,
ёмё йын хёцгё ёфсады службё
кёныны фадат нал ис". Уёддёр
лёппу не сразы дохтырты хатдзё-
гимё ёмё райдыдта йё къёхтыл
фыццагау фидарёй слёууыны тых-
хёй алыхуызон физкультурон
мадзёлттёй йёхимё зилын. Иу-
цасдёр ёрцыд йё чемы ёмё та
куырдиат куырдиаты фёдыл ёр-
выста уёлдёр разамындмё, цё-
мёй йё ауадзой фронтмё.
Нал ауагътой Василийы тохы

быдырмё, йе 'нёниздзинад уыди
сагъёссаг. Хъыгдард буары хъуы-
дис ёндёр уавёр, ёндёр уёл-
дёф, ёмё йё арвыстой Астёуккаг
Азимё, уым йё нёмыгёй цёф
рёуджытён уыдис хуыздёр гё-
нёнтё фёдзёбёхдёр уёвынён.
Уыцы-иу рёстёг Мёрзойы-фырт
йё бирё хёстон зонындзинёдтё
ёмё фёлтёрддзинады фёрцы
хъуамё ахуыр кодтаид, фронтмё
кёй ёрвыстой, уыцы адёмы. Ёмё
йын ёнтысгё дёр бакодта — кёй
бацёттё кодта, уыцы мингай ёф-
сёддонтё ёмё сержанттё дёр
бахастой се стыр хай Советон ёф-
сады уёлахизмё.
Васили кёд хёцгё-хёцын нё

бацыд Берлинмё, уёддёр федта
уыцы горёт. Хёсты фёстё йё ар-
выстой Германы не 'фсёдты

къордмё. Уым фёци ёртё азы,
стёй та фёстёмё Советон Цёдис-
мё ёрбаздёхт, фыццаг Новорос-
сийскмё, фёстёдёр та ногёй Ас-
тёуккаг Азимё, Туркестаны ёф-
сёддон зылдмё. Уым куыста ко-
мандёгёнёджы хёдивёгёй, стёй
ёхсёг полчъы штабы хицауёй, го-
рёт Чарджоуы ёфсёддон   комис-
сарёй.
Ёфсёддон службёйё Васили

рацыд 1974 азы булкъоны цины. Уы-
мёй размё та ма разамынд лё-
вёрдта Туркменты ССР-йы
ДОСААФ-ы техникон скъолайён,
уыди ацы ёппётцёдисон ёхсёна-
ды Центрон Комитеты уёнг.
Йё райгуырён Ирыстонмё Ва-

сили ёрбаздёхт 1988 азы, уёд ыл
цыди 65 азы. Ам дёр стырзёрдё
нё кодта ёфсёддон-патриотон
куыстыл, разамынд лёвёрдта Цё-
гат Ирыстоны хёсты ветеранты ко-
митетён.
Йё цардёмбал Мёрзойты-Цъе-

бойты Тёирёимё фёцардысты 50
азы, схъомыл кодтой ёртё фырты,
кёцытёй дыууё, сё фыды хуызён,
равзёрстой ёфсёддон дёсныйад.
Хистёр — Мёрзойты Станислав,
уыдис Сгарён сёйраг управле-
нийы, Уёлдёфон-десантон ёф-
сёддонты сёрмагонд къордты афи-
цер, Афганистан, Фёскавказ ёмё
Цёгат Кавказы ёфсёддон быцёу-
ты ветеран, Уёрёсейы 58-ём ёф-
сады командёгёнёджы хёдивёг.
Василийы кёстёр фырт — Мёр-

зойты Аркади, инёлар-лейтенант,
уёлдёфон-десантон ёфсады сёр-
магонд къорды афицер, Цёгат Кав-
казы, Фёскавказ ёмё Сирийы бы-
цёуты ветеран, ныртёккё Украи-
нёйы цы сёрмагонд ёфсёддон
операци цёуы, уым архайы йё
фыццаг бонтёй фёстёмё. Раза-
мынд дётты Хъырымы ёфсёддон
корпусён. Сё бабайы бафёзмыд-
той Василийы цоты цот, стёй уыдо-
ны кёстёртё дёр, ёрлёууыдысты
ёфсады рёнхъыты 
Мёрзойты Данилы фырт Васили

йё цардёй ахицён 2004 азы 13 ян-
вары 80-аздзыдёй. Чи зоны, уыцы
хёствёллад, сгуыхт адёймаг ма
фёцардаид, фёлё ныййарёджы
фёлмён зёрдё нё бафёрёзта
хъысмёты уёззау цёфён — йё
хистёр фырт Станислав — 58-ём
ёфсады командёгёнёджы хёди-
вёг уёвгёйё, фёмард хъёбаты-
рёй
Василийы баныгёдтой йё рай-

гуырён Сындзыхъёуы. Нал ис не
'хсён, фёлё ёнустём баззайдзён
Ёнёмёлгё полчъы рёнхъыты...

Олег СТАНИСЛАВОВ,
ёхсёнадон уацхёссёг

Бынаты сфёлтёрдтой,
адёймаджы ёнёниздзи-
нады уавёр чи сбёрёг
кёны, уыцы ног аппарат.
Ёрхъуыды йё кодтой
ёмё йё саразыныл ба-
куыстой Тулёйы наукон-
ахуырадон ёхсёнад "Фар-
ма 2030"-йы. Ныридёгён
уал йёхи хорзёй
равдыста Мёскуыйы,
Бетъырбухы, Магнитогорс-
кы, Тулёйы иртасён стан-
цёты. 

"Дзёуджыхъёуы Тагъд
ёххуысы клиникон рын-
чындоны дохтыртён зонгё
у ацы аппарат, йё
куыстён ын аргъ скодтой,

разыйё дзы баззадысты.
5-7 минутмё сбёрёг кё-
ны буары хёйтты куысты
90 параметры, у
къухыхёсгё, ёнцонар-
хайд", — зёгъы медици-
нон наукёты доктор, про-
фессор Денис Иванов Ту-
лёйё. 

"Ахсджиаг у, санкциты
уавёрты фыдыбёстаг ёр-
хъуыдыгонд интеллекты

рёзтён фадёттё аразын,
цёмёй бёрзонд техноло-
гитёй медицинёйы алы
къабёзты уёрёх пайда
кёнём. Цалынмё низ йё-
хи нё раргом кёна, уёд-
мё йё раиртасынён уы-
дёттё стыр ахъаз сты.
Уёхёдёг ёй федтат, ин-
тегралон мониторингы ку-
сёнгарз цыбыр ёмгъуыд-
мё адёймаджы буары уа-

вёр куыд сбёрёг кодта,
уый. Интернеты руаджы ис
фадат йё хатдзёгтё ин-
формацион центрмё фё-
хёццё кёнын, дохтыры
амынддзинёдтё райсын,
кёмфёнды ма уёд", —
бёлвырд кёны йё ныхас
медицинон наукёты док-
тор, профессор Николай
Бурдули. 
Уый та нырыккон уавёр-

ты уёлдай ахсджиаг у, йё
руаджы абарстытё цёу-
дзысты иумёйаг фёлва-
рёны агъоммёйы ёмё
уый фёстё регионты
‘хсён 100 скъоладзауы
ёнёниздзинады уавёры
хатдзёгтё, уыимё, психо-
логон дёр.
Уёрёсейы наукёты

академийы академик
Александр Чучалин ба-
фиппайдта, конференцийы
ахадындзинад ахсджиаг
кёй у, уый. Уёрёсейы
наукёты академийы Дзёу-

джыхъёуы наукон центры
минёвар Къусраты Ана-
толи куыд загъта, афтё-
мёй "ёппёты егъаудёр
интеллекты хицау адёймаг
у, фёлё, цы технологи-
тёй пайда кёны, уыдон
аразы адёймаджы, ёхсё-
нады хорзёхён".

ХУЫБИАТЫ Ларисё,
авторы ист къамтё

Хъырымы Ялтёйы ис-
торион-литературон му-
зейы байгом Аланыстоныл
саргъуыды 1100 азы юби-
лейы кадён арёзт темати-
кон равдыст.

Ацы хабар фехъусын
кодта равдыстён фадёт-
тё саразёг, Цёгат
Ирыстоны минёвар Рес-
публикё Хъырымы Сау-
латы Валери. Амынд юби-
лейы кадён Ялтёйы ад-
министрацийы бёстыхайы
кусы къамисёг-нывгёнёг
Саулаты Валерийы аива-
дон къамты равдыст "Ёп-
пёт дуне — мё кувён-
дон".
Уымёй уёлдай, Лива-

диаг галуан-музейы ацыд
дунеон конференци "Ала-
ныстоныл саргъуыды 1100
азы". Пленарон ёмбырд-
тёй фёстёмё, конферен-
цийы фёткмё гёсгё,
ацёудзысты Республикё
Хъырымы сгуыхт нывгё-
нёг Бабочиты Викторы
ёмё Тауасийы-фырты но-
мыл сывёллётты аивадон
скъолайы куыстыты тема-
тикон равдыстытё "Сыгъ-
дёг Аланыстон", стёй
Кавказы чырыстон дины
историйыл фыст ног чин-
гуыты презентаци "Алай-
наг библиотекё".

Нё уацхёссёг

Къора-Урсдоны цёрёг адём транспортимё баст
лыггёнинаг фарстайё хъаст кёнынц.

Афёдзы ёрдёджы размё дыккаг рейсон автобус кёй
систой, уый къораурсдойнёгтён зындзинёдтё бавзарын
кодта (уымён ёмё амынд хъёуы нёдёр дукани, нёдёр
афтек ис). Уымёй уёлдай, бынёттон скъолайы ахуыргён-
джытё нё фаг кёнынц, иуёй-иу педагогтё ахуыргёнён-
донмё кусынмё цёуынц ёндёр хъёутёй.

— Фёсвёд ран уёвёг нё хъёу транспортимё баст
зындзинёдтё ёвзары. Адём арёх кёмёй пайда кодтой,
цалдёр мёйы размё уыцы дыккаг рейсон автобус систой.
Адём ацы автобусёй нё хъёумё ёмё ёндёр рёттём
цыдысты. Ахуыргёнджытё куыстмё цёуын кёй не 'ййа-
фынц, уый нын зындзинёдтё ёвзарын кёны, — зёгъы
скъолайы ахуыры хайады сёргълёууёг Самирё Кязимо-
ва.
Къораурсдойнёгтё республикёйы Транспорт ёмё

фёндагон инфраструктурёйы комитетмё бахъаст кодтой.
Фарста алыг кёнынёй зёрдё бавёрдёуыд.

ХУАСДЗАУТЫ Алинё

Прокуратурё раргом кодта Тагъд ёххуысы клиникон
рынчындоны мызд фидыны ёмгъуыдты аиппытё. 

Цёстдарёг ведомствёйы пресс-службё куыд фехъусын
кодта, афтёмёй медицинон кусёндон мызд фидыны бёл-
вырд бонтё сфидар кодта, фёлё медиктё мызд афоныл
нё райстой.

"Закъоны хёлдтытё кёй раргом сты, уый нымайгёйё,
районы прокурор Тагъд ёххуысы клиникон рынчындоны
сёйраг дохтырыл "Административон барадхёлдтыты тых-
хёй" кодексы 5.27 статьяйы 6 хаймё ("Мызды фидаргонд
афон, кёнё йё ёххёстёй нё бафидын") гёсгё сарёзта
административон хъуыддаг, стёй йын бауайдзёф кодта",
— фыст ис прокуратурёйы пресс-службёйы хъусынгёни-
наджы.

Нё уацхёссёг

Рохён ёвгъау нёмттё

Нудёсаздзыдёй — 
батальоны разамонёг

Цалдёр боны размё йё райгуырдыл 100 азы сёххёст Фыдыбёстёйы
Стыр хёсты ветеран, Мёскуы ёмё Сталинград хъахъхъёнёг, Цёгат
Ирыстоны хёсты ветеранты комитеты раздёры сёрдар, ёфсёддон динас-
тийы бындурёвёрёг, булкъон МЁРЗОЙТЫ Данилы фырт Василийён.

Ёппётуёрёсеон фестивал 

"Киноныв Фыдыбёстёйы службёйён"
Цёгат Ирыстоны Хетёгкаты Къостайы номыл

паддзахадон университеты ацыд фестивал "Кино-
ныв Фыдыбёстёйы службёйён"-ы регионалон
хай. 

Барад

Дыгуры районёй

Афоныл нё бафыстой мызд

Цёгатирыстойнаг
п а р л а м е н т а р и т ё
Курскы къёлёты
хёсты кадён ёппёт-
уёрёсеон конкурс са-
разыны фарстайы
фёдыл Уёрёсейы
Федерацийы Паддза-
хадон Думёмё Орелы
облёсты Адёмон де-
путатты советы куыр-
диат банымадтой
растыл.
Ацы хабар фехъусын

кодтой нё республикёйы
Парламенты Советы  ём-
бырды архайджытё. Депу-
татты  хъуыдымё гёсгё,
Фыдыбёстёйы Стыр
хёсты заман сырхёф-
сёддонты сгуыхтдзинёд-
ты тыххёй хабёрттё
бахъахъхъёнинаг кёй
сты, уый нымайгёйё,
бёстёйы ёппёт регион-
ты фёсивёды ‘хсён
патриотон хъомылады
куыст фёрёвдз кёнын,
стёй хёсты сёйраг цау-
тимё фёсивёды зонгё
кёнын хъёуы. Уымёй
уёлдай, ахсджиагдёр
цаутё зоныны фёдыл ёп-
пётуёрёсеон конкурстё
саразын ёмбёлы.

1943 азы 5 июлёй 23
августы онг ахёссёг
Курскмё 'ввахс хёст ны-
мад у Дыккаг дунеон
хёсты сёйраг цаутёй иу-
ыл. Курскмё 'ввахс хёсты
заман 30 немыцаг диви-
зийы дёрёнгонд ёр-
цыдысты. Знаджы мёрд-
ты, цёфтё ёмё уацары
бахауёг ёфсёддонты ны-
мёц рауад 500 мин адёй-
маджы, Сырх ёфсады зи-
аны бёрц та рауад 860
мин адёймагёй фылдёр
(адонёй 255 мин адёй-
маджы фёмард сты, кё-
нё та ёбёрёгёй фе-
сёфтысты).

БЁЗЗАТЫ Алинё

Патриотон 
хъомылад

Конкурс 
саразыны 
фёндон

Тематикон 
равдыст

Транспорты куыстёй
хъаст кёнынц

Ёххуысы сёйрагдёр фёрёз
Цёгат Ирыстоны Сёргълёууёг Сергей

МЕНЯЙЛО фембёлд Культурон хъёппё-
ристы Уёрёсейы Президенты фонды генера-
лон директор Роман КАРМАНОВИМЁ.

Аразгё интеллект 
медицинёйы

Ахём темёйыл регионты ‘хсён дыккёгём нау-
кон-практикон конференци ацыд Цёгат Ирыстоны
медицинон академийы. Йё архайджытё — Уёрё-
сейы наукёты академийы ахуыргёндтё ёмё меди-
цинёйы къабазы ног технологиты специалисттё —
бёстон ёрныхас кодтой медикон-биологон ёмё
техникон ногдзинёдтыл.

Цёст ныуурс
Бонёй-бонмё зёрдё риссы,
Сёры хъуын дзёвгар фёурс.
Украинёйё цы хъуысы?
Хорз хабармё цёст ныуурс.

Ницёй тыххёй сёфынц адём
Уый нёу тугдзыхтён сё фаг.
О, Хуыцау, куыд дём ёскувём?
Бацамон-ма раст фёндаг!

Зёхх ёмризёджы куы ризы...
Тагъд ыл нал уыдзён цёрёг.
Уый цы фыдмитё фёразы!
Азымджыны скён бёрёг!

Бауадз зонд кёйдёрты сёрты,
Дуне ма фесёфёд 'рмёст.
Бахиз-ма хёстон хъёбулты!
Фесаф а зёххёй ды хёст!

Скён тёрхон ызнаджы митён,
Рухс амонд ныттау зёххыл.
Кувём, сидём мах ёххуысмё,
"Тагъд фёзын дё урс бёхыл!"

Мауал кёлёд мады цёссыг
Уарзон хъёбулы мёрдёй.
Фёсаф ахёмты бынтондёр,
Чи мёлы хёсты фыдёй!

Зёронды сагъёс...
(ёнёсёттон кёстёртён)

Цыдёрхуызон аивта рёстёг...
Йё рахатын нал у мё бон.
Мё ныхасён нал ис ёмбарёг...
Нё цёуы зёронды фёндон.

Цы фёлтёр уыдыстём мах царды!
Ирон цёсгом дардта бёрёг.
Уыд хистёр кёстёрён нымады,
Нё ёфсарм нё ласта хёрёг.

Уёздандзинад хидёй ёлхёдтам,
Фёнда дё, нё фёнда — дё хёс!
Уёд хистёрты зондмё куыд хъуыстам!
Сё алы ныхасы уыд уёз.

Ёмбисонд нё фыдёлты 'гъдёуттё...
Ёнёмёнг сё кодтам ёххёст.
Нё уёздан чызджытён, лёппутён
Сё ёфсармёй зёрдё уыд 'фсёст.

Зёронд-иу йё азтёй уыд зондджын,
Фёлтёрдджын, фёзминаг фыртён.
Цас асдёр уыд — ноджыдёр кадджын,
Йё ном ын фёзмыдтой цытён.

... Ныззыгъуыммё дугён йё рёстёг,
Зёронды зонд нал у нымад.
Нё ёгъдёуттыл нал ис фёхёцёг,
Нё хистёрты зонд сын ёнад.

Куыдфёндыйё 'рвитынц сё бонтё,
Ёнёмётёй цардмё кёсынц.
Ыссарынц аххосён ёфсёнттё,
Сёхи фёнд ёрмёстдёр кёнынц.

ДОЙАТЫ Эммё

ННооггиирраагг ххёёссттооннттёё
Фыдбоны рёстёг... Карз фыдохы азтё...
Зёххон дзыллёйё не 'рцёудзысты рох.
Ирыстонён йё равзаргё хъёбултё
Ныхъхъёр кодтой уёд: "Тох ныккодта, тох!"

Фыдгулы зынгёй бёстё пиллон калдта,
Ёвирхъау цаутё, адём систы знёт.
Германы хёст зёххы къори нынкъуыста,
Нё чысыл Иры баззади йё фёд

Ногирён уёд йё цёхёрцёст цёргёстё
Цыппарсёдё дёс хъёбатыр фырты,
Кёугёйё уагътой мадёлты сё фёстё,
Зындзинадёй нё тарстысты хёсты.

Фыдыбёстён сё сёр нывондён 'рхастой,
Фыст у сё номхыгъд иумёйаг цыртыл.
Ёмдыхёй уыдон знаджы хъару састой,
Сё хъизёмёрттё дардзыстём зёрдыл.

Цыппарсёдё дёс сонт уды уёларвёй 
Цёхёртё калынц, стъалытау, зёхмё.
Уёлахиз байстой маргзёрдё ызнагёй,
Сё кады зарёг баззади нёргё

МЁРГЪИТЫ Фатимё

ФФёёллммёёсстт ддииддииннёёгг
Сау къёдзёхы урс дидинёг 'рзади,
Дурты ‘хсёнты ауагъта уидаг.
Бонцъёхёй-иу й'адджын тёф ыскалди
Цардёй дзагцёст хуры тын — йё фаг.

Афтёмёй йыл ивгъуыйынц йё бонтё,
Фёлё къёдзёх 'гомыгёй лёууы.
Не 'мбары йё дидинёджы таутё,
Их салд риуы не 'ййафы рёвдыд.

Урс дидины райдзаст уаз бёллицтё
Сау къёдзёхы не 'ндавынц ёппын 
Ницёмё йын ёрдары йё цинтё,
Дидинёгмё 'рцёуы уёд кёуын

Къёдзёхрёбын урс фынккалгё 'хсёрдзён
Дидинёгён 'нкъард зарёг кёны
Ехх, мё боныл, цымё уый кёд уыдзён, — 
'Рынцайа йё урс базыр мёныл!..

Бафёрсин дё ёз сёууон ёртахёй,
Най-иу ёхсырцады дёхи
Сбийин дын хёрдгё, зёлдаг ёндёхтёй 
Хид мё риуыл, ирхёфсис дёхи

Дидин барызт хъаруджын ныхёстёй,
Зёрдё риуы базмёлыд ёваст,
Нё, ёхсёрдзён, стыр бузныг дё уарзтёй,
Скёнёгёй мём уыцамонд нё каст.
Райгуырдтён ёз иунёг хатт цёрынмё,
Нал агурын 'ндёр уарзт ёз зёххыл.
Сау дурыл цёттё дён ёз мёлынмё,
'Рыппар-иу дё цёссыгтё мёныл.

ГЁЗЗАТЫ Маргаритё

Газеткёсджыты сфёлдыстад 

— Цёмён бёллынц
нё сыхаг адёмтёй би-
рётё аланты фёдонтё
уёвынмё?
Уыцы фарстён сын Вла-

димир Кузнецов ахём
дзуапп радта:

— Кавказы цёрджытёй
цалдёр мёнмё ёрцы-
дысты, фёнды сё, цё-
мёй сё ёз (Владимир
Кузнецовы дзырдён стыр
аргъгонд цёуы наукёйы —
Дз.Т.) банымайон алантёй
ёмё уый тыххёй уац
ныффыссон. 
Уыдысты ноджы алтайаг

лингвистмё. Уый дёр
фарстой: ирёттё ёцёг
сты скифтё, аланты фё-
донтё, ёви нё? Уый дёр
сын комкоммё загъта:
ирёттё сты аланты фё-
донтё, уымён ёвдисён
се 'взаг, зёгъгё.

Куырм Бибо
Мё ныхас ацы дёнцёг-

тёй хуымётёджы нё рай-
дыдтон. Ирётты ёвзаг
хуымётёг ёвзаг нёу. Алы
дзырды дёр дзы ис ца-
вёрдёр уёларвон тых,
цавёрдёр энергетикё.
Фыссынад нём фёзынд
ёрёджиау, фёлё адём
сё дзыхёйдзургё сфёл-
дыстад фёлтёрёй-фёл-
тёрмё лёвёрдтой ныха-
сы фёрцы. Аргъёуттё,
зарджытё, уыци-уыцитё,
ёмбисёндтё ёмё афтё
дарддёр хистёр кёстё-
рён ирхёфсыны хуызы
дзырдта. Уёлдай хорз
адёмы зёрдёты уыцы
хъуыддаджы баззад кадёг
ёмё таурёгъгёнёг Зё-
ронд Бётёхъойыхъёуы
цёрёг Зыгъуытаты Бибо.
Уый бакуырм хёрз ёрыго-
нёй, фёлё ахём зёр-
дёргъёвд уыд, ёмё йё-
хёдёг райдыдта таурёгъ-
тё ёмё кадджытё хъуы-
ды кёнын, мелоди дёр
сын хъуыды кодта йёхё-
дёг. Цёуыл зарыд, уыдон
та фехъуыста адёмёй:
кёй йёхи рёстёджы, кё-
цыдёртё та уыдысты ра-
джыйы хабар. Ёмё сё за-
рыд йёхёдёг: хистёртён
— иутё, кёстёртён та
ёндёртё. Уый тыххёй
фыста Тугъанты Махарбег
йё уацхъуыдтёй иуы: "Ре-
пертуар его был настолько
богат и неисчерпаем, что
своими сказаниями и пес-
нями, прибаутками и шу-
точными песенками и рас-
сказами в течении всей
свадебной недели мог за-
нимать собравшийся на
свадьбу народ. Для молоде-
жи у него были веселые
танцевальные мотивы, для
любителей народных сказа-
ний и исторических песен —
богатые по содержанию и
языку "кадджытё".
Ёнёмёнг, уёлдай хёз-

на уыдысты Нарты кад-
джытё, уыдон адёммё
хаста канд Бибо нё, фё-
лё иннё кадёггёнджытё
дёр. Гъе ёрмёст талынг
дугимё уыдонён сё кой
фесёфт, сё заргё уац-
мыстё та баззадысты уы-
мён, ёмё сё ёрыгон
фёлтёр зырыдысты. Бибо
та амард XIX ёнусы кё-
рон.

Наукёйы 
бындурыл

Рёстёг цыд ёмё ирон
адёммё фёзынд фыссы-
над. Адём ахуырмё се

'ргом аздёхтой ёмё
фыццаджы-фыццаг рай-
дыдтой фыссын сё дзы-
хёйдзургё сфёлдыстады
уацмыстё.
Алы хуызы адёмтё алы

хуызы ёрмёджытё фыс-
той, куыдфёстёмё сё
мыхуыр кёнын райдыдтой.
Ахём уацмыстёй арёзт
ёрцыд ёмё джиппы ра-
цыд 1868 азы "Ирон
тексттё", зёгъгё, ахём
чиныг. Уый нё уыд дини-
мё баст, ома, хуыдтой йё
"светская книга". Уый уыд
фыццаг ахём чиныг. Ёр-
мёджытё Джызёлы цёр-
джытёй ёрёмбырд код-
той Даниил Чонкадзе ёмё
Цорёты Уасил. Уадзгё та
сё ракодта академик Ан-
тон Шифнер.

1919 азы ирон адёмы
фидёныл зёрдёйё чи
тыхст, уыдон сфёнд код-
той, ахуырдзинад кёмё
ис, уыдон ёрбамбырд кё-
нын ёмё Ёхсёнад сара-
зын. Уыцы Ёхсёнады
уёнгтё бирё нё уы-
дысты, фёлё зёрдиагёй
бавнёлдтой кусынмё.
Сбёрёг кодтой, сё
хъуыддаджы ахсджиагдёр
цы у, цёмёй райдайын
хъёуы тынгдёр архайын,
куыд сыл хъёуы кусын
ёмё афтё дарддёр. Фё-
лё не 'ххёссыдысты се
'ппёт фарстатыл.
Ёхсёз азы фёстё Ёх-

сёнады бындурыл арёзт
ёрцыд Наукон-иртасён
институт. Бафтыд сё ны-
мёцыл ахуыргонд адём
ёмё ноджы разёнгард-
дёрёй райдыдтой ар-
хайын. Ёмбырд кодтой
алыхуызон историон ха-
бёрттё, зарджытё, тау-
рёгътё, кёмтты гёнёхтё
ёмё мёсгуыты нымёц
бёрёг кодтой. 

1940 азы институты
уёнгтё сфёнд кодтой
экспедицийы ацёуын
кёмттём, фёзилын хъё-
уи-хъёу ёмё адёмёй
ныффыссын алыхуызон
хъёугё ёрмёджытё.
Ёлборты Барысби, Дза-

гуырты Гуыбади, Кокиты
Георги, Абайты Васо, Ём-
балты Цоцко, Къубалты
Алыксандр, Тугъанты Ма-
харбег, Гуыриаты Гагуыдз,
Мысыкаты Мёхёмёт, Со-
биты Инал ёмё иннётё
уыдысты экспедицийы
цёуджытё.
Уыцы рёстёг институты

бёстыхайы цалдёр агъуыс-
ты ахстой Ирыстоны Фыс-
джыты цёдисы уёнгтё.
Уыдон куы базыдтой экс-
педицийы хабар, уёд сё-
хи бахъардтой, цёмёй сё
ахуыргёндтё семё ауа-
дзой. Кёй зёгъын ёй
хъёуы, ахуыргёндтё уай-
тёккё дёр разыйы дзуапп
радтой. Цёрукъаты Алык-
сандр, Дарчиты Дауыт,
Плиты Хадо, Хъазыбегты
Хъазыбег, Туаты Дауыт,
Брытъиаты Созырыхъо
ёмё ёндёртё цёттёйё
ёрбалёууыдысты сё цу-
ры. Сарёзтой къордтё 3-4
лёгёй ёмё хъёутыл
апырх сты.
Уыдонён бантыст сса-

рын 232 таурёгъ ёмё ка-
дёггёнёджы ёмё сё
ныффыстой. Бафиппайын
хъёуы, уёды рёстёджы
нёма уыд диктофонтё,
стёй фыстой хуымётёг
кърандёстёй.
Уёды экспедицидзауты

ёхсён уыд, нотётё чи
зыдта, ахёмтё, ёмё уы-
дон ныффыстой зарёг
ёмё кадджыты мелодитё
дёр. Уыдон раиртёстой,
алы таурёгъгёнёг кадёг
кёнын кёй нё зоны, нё
арёхсы, уый. Иуёй-иутё
уыдысты уёлдай дёсны,
фёлтёрдджындёр, дзёв-
гар уыд уыцы таурёгъгён-

джытёй ёрыгёттё, чи сё
уыд цёттё таурёгъгё-
нёг, чи та нырма ахуыр
кодта. 
Зёгъын хъёуы, ёмё

таурёгъ ёмё кадёггён-
джытё кёрёдзийы хорз
зыдтой, иу хъёуёй иннё
хъёумё, иу комёй иннё

коммё цыдысты ахуыр
кёнынмё. Фёлтёрд-
джынтё не 'вгъау кодтой
сё зонындзинёдтё ёмё
сё цёстуарзонёй лё-
вёрдтой, ахуыр кёнын
кёй фёндыд, уыдонён.
Уыцы хистёртёй фыст ни-
цы ёрцыд уыцы рёстё-

джы нё адёмы ёнахуыр-
гонддзинады азарёй, фё-
лё сё нёмттё, чи сём
ахуыр кодта, уыдон арёх
кой кодтой. Ахуыр кёнын-
иу чи райдыдта, уый-иу
раздёр йёхи хёдзары хи-
барёй фёлвёрдта, стёй
йё лымёнты, бинонты ас-

тёу, стёй-иу рацыд
куывдтё, чындзёхсёвтём. 
Алчидёр сё йё мадё-

лон ёвзаг хъёздыгёй-
хъёздыгдёр кодта ныхасы
фёзилёнтёй, йё хъуыды
арёхстджындёр, мидис-
джындёр ёмё рёсугъд-
дёр уагыл аразыныл ар-

хайдта, цёмёй хъусёг
адёмы зёрдёмё тынг-
дёр цёуа, арфдёр хъара.
Ссардта-иу ахём бёл-
вырд тыхджын дзырдтё,
ёмё-иу адёймаджы мид-
дуне агайдтой, сагъёсыл
ёй ёфтыдтой, райгонд-
дёр ёй кодтой.

Канд зарджытё
нё, фёлё ма
нывтё дёр…
Таурёгъ ёмё кадёг-

гёнджытёй алчидёр иу-

дадзыг куыста йёхиуыл.
Фыссынад нё уёвгёйё,
уыдон сё зёрдыл дардтой
сахат, дыууё сахатёй
ёмё фылдёр рёстёг
кёй зарыдысты, уыцы
тексттё, сё мелодитё.
Уый та уый бёрёггёнён
уыди, ёмё сёры зондёй

фидар кёй уыдысты, уёды
заманы дзёвгар азтё кё-
уыл цыд, уыдонмё дёр
мёрдырох кёй нё хёццё
кодта.
Бафиппайын хъёуы,

экспедицитё тынг ахъаз
кёй фесты алыхуызон ёр-

мёг ёрёмбырд кёны-
нён, уёлдайдёр та Нарты
кадджытё бирё кёй ныф-
фыстой, уый. Иу мотивыл
фыст ёрцыд алыхуызон
варианттё алы зарёггён-
джытёй, уыимё, уый раз-
мё бёрёг чи нё уыд,
ахём таурёгътё.
Ёмбырд сё кодтой канд

Цёгат Ирыстоны къуымты
нё, фёлё Хуссар Ирысто-
ны дёр. Уыдон тынг ахъаз
уыдысты, канд ирон адё-
мон сфёлдыстад иртас-
джытён нё, фёлё исто-
ри, ёвзаджы фарстатыл чи
куыста, уыдонён дёр.
Экспедицийы рёстёг

ма уёлдай хорздзинад ба-
кодта фыссёг Цёрукъаты
Алыксандр. Уый канд зар-
джытё нё фыста, фёлё
ма нывтё дёр кодта. Сныв
кодта уёды хъуыстгонд ка-
дёггёнджытё: Будтуты
Муха, Мысыкаты Тембо-
лат, Саулаты Дзёрёх, Ту-
гъанты Тётёрхъан, Уада-
ты Хъубади, Хъалёгаты
Иналдыхъо, Цопанаты Ар-
сёмёг, Гуыриаты Вано,
Томайты Мысырби, Дзусты
Рёмон, Кертибиты Керти-
би ёмё Хъуыбадты Елхъа-
ны.
Алыксандр нывтё кодта

кърандасёй. Уый руаджы
фенён ис уыцы диссаджы
зарёггёнджыты хуызтё. 
Нёй ёнё зёгъгё, тау-

рёгъ ёмё кадёггёнджы-
тём ма ёндёр курдиёт-
тё дёр кёй уыд, уый тых-
хёй. Чи сё уыд ёрмдёс-
ны, чи — адёмон дохтыр,
чи — артист, чи — зёрин-
гуырд, чи — оратор, чи —
тёрхонгёнёг, чи — ирон
фынджы арёхстджын хис-
тёр, чи — туджджынтё
фидауынгёнёг ёмё аф-
тё дарддёр. Ёмё сё уы-
цы Хуыцауёй лёвёрд ми-
ниуджыты тыххёй та
зёгъдзыстём таурё-
гъгёнджытён хицёнёй
сё кой куы кёнём, уёд.
Нё хъуыстгонд кадёг
ёмё таурёгъгёнджытё
сё зард рёсугъд кодтой
фёндыры фёрцы. Фён-
дыртё та уыдысты алы-
хуызон:
хъандзал фёндыр,
хъисын фёндыр,
хъырнёг фёндыр,
дыууадёстёнон 
фёндыр,
дала фёндыр.
Фёндыры зёлтё ёмё

адёймаджы зард иумё
хъусёджы буары уагътой
цавёрдёр уёларвон, ма-
гион тых ёмё йын сёф-
той йе уёнгты рис ёмё
фёллад, зёрдёйы са-
гъёстё ёмё мёт, ёмё
йын хастой ёнцойдзинад,
рогдзинад, ёдыхстдзинад.

Фёндыры 
фёзынд

Цымыдисаг у сё алкё-
цыйы фёзынд дёр уыцы
фёндыртёй. Фёлё уёл-
дай дисы ёфтауы дыууа-
дёстёнон фёндыры фё-
зынд. Уый тыххёй тау-
рёгъгёнджытёй фыст
ёрцыд цалдёр варианты.
Иууылдёр сты зёрдёрис-
сён таурёгътё. Цыбырёй
мидис у ахём.

"Нарты Хёмыцмё уыд
диссаджы нард хъуг. Иу-
уылдёр ыл сё цёст ёрё-
вёрдтой. Сырдон дёр ёй
федта ёмё йё иуахёмы
адавта, аргёвста йё,
сфыхта йё ёмё дзы йё
бинонты ёфсёста сабыр-
гай. Ёфсёст-иу уыд йё-
хёдёг дёр. Уый фёстё-
иу рацыд ёмё нарты ны-
хасы Хёмыцён ёлхыскъ
ныхёстё кодта. Хёмыцы
зёрдё йём фехсайдта,
фёлё Сырдоны хёдзар
кём уыд, уый ничи зыдта.
Ёппын ёрёджиау, дёсны
усы амындёй, йё фёнд
сёххёст кодта. Бабаста
куыдзы къахыл бёттён,
куыдзы ёрдзёхстытё
кодта, куыдз хёдзармё
фёцагайдта. Хёмыц йё
фёд-фёд ацыд ёмё
Сырдоны хёдзармё ба-

цыд. Стыр аг уыд уёлар-
тыл. Аджы алфамбылай
бадтысты Сырдоны ёртё
(иннё варианты — авд)
лёппуйы. Хёмыц къулёй
райста фыдис, асгёрста
аг ёмё йё хъуджы къа-
бёзтё уым. Уыдон систа
ёмё дзы сывёллётты иу
иннёйы фёстё агмё
ныппёрста. Йёхёдёг ра-
цыд ёмё та ныхасы
сбадт. Сырдон дёр уым
иуварс лёууыд ёмё Хё-
мыцы куы ауыдта, уёд та
ёлхыскъ ныхёстё кёнын-
мё бавнёлдта, худт ыл.
Хёмыц дёр хъуыста, стёй
аивёй афтё бакодта:

— Чи зоны, ёмё мё
хъуджы фыдтё хёрёг йё
хъёбулты фыдтё дёр аф-
тё бахёрдзён.
Сырдон фембёрста ны-

хас, сыстад ёмё йё хё-
дзармё атындзыдта. Ра-
цагуырдта сывёллётты,
стёй фыдис аджы фёцав-
та, асгёрста ёмё сывёл-
лётты уёнгтё иу иннёйы
фёстё систа. Ныббогъ-
богъ кодта. Систа ёппёт
уёнгтё, фёсдуар уёрм
скъахта, ёмё сё уым ны-
вёрдта. Стёй йё хистёр
фырты цонджы стджытё
фёстёмё систа, йё дык-
каг ёмё ёртыккаг фыртты
зёрдёйы дадзинтё ба-
баста ёмё сыл йе
'нгуылдзтё ёрхаста, стёй
ныхъхъарёг кодта йё
фырттё Къонагё, Уёрагё
ёмё Фуагёмё. Адём ём
ёрёмбырд сты. Хъарёг
куы фёци, уёд нартмё
ёрзылд:

— Ай уын мё лёвар
ёмё мё уемё цёрын
бауадзут.
Нарты адёмы зёрдётё

ёртёнёг сты, райстой
йын йё лёвар. Уёдёй
фёстёмё Сырдон рай-
дыдта семё цёрын."

Хъарджытё 
дёр ма...

Уёдёй фёстёмё
адёммё уыд дыууадёс-
тёнон фёндыр ёмё
дзырдтой, зёгъгё, ахём
фёндырёй чи цёгъды,
уыдон Хуыцауы хорзёхёй
хайджын сты.
Дыу у а дёс тёнонёй

фёстёмё тынг арёх уыд
хъисын фёндыр. Алы ка-
дёг ёмё таурёгъгёнёг
йёхёдёг арёзта йёхи-
цён ахём фёндыр. Уыди-
иу афтё, ёмё -иу сын сё
зонгётё кёнё сё хёстё-
джытё арёзтой. Пайда
кодтой ёнгуз, тёрсёй,
сусхъёдёй, кёрдо хъё-
дёй — уыдонёй конд
дзаума зёлланг кёны. Уы-
цы хъёдёрмёг-иу бахус
кодтой, стёй йё амадтой
хъёугё уагыл, кодтой дзы
къус (хуыйы сёр дёр ёй
хуыдтой), уёлцъар кодтой
йын хъёд — хёцён, ёр-
дын ёмё а.д. лыстёг
хёйттё.
Кёй фёндыд, уый

ивёзта дыууё хъисы, чи-
дёр та ёртё. Фылдёр
пайда кодтой бёхы къё-
дзилы хъисёй. Цалдёр
халы-иу иумё ёздыхтой
йё хъёлёстё ставдёй-
лыстёгмё куыд цёуой
ёмё-иу сё фидар ба-
бастой. Хуымётёг, ёнцон
аразён кёй уыд, уымё
гёсгё стём уыд ахём
хёдзар, хъисын фёндыр
кём нё уыд. Ёрмёст тау-
рёгъты мелодитё дзы нё
цагътой, фёлё дзы-иу
хъарджытён дёр спайда
кодтой. Рёстёг дугъон
бёхёй уёлдай нёу, згъо-
ры. Иу дёс ёмё ссёдз
азы размё ма кадджытё
чи кодта, уыдон райдыдтой
скрипкётёй пайда кёнын.
Абон Ирыстоны кадёг

ёмё таурёгъгёнджытё
цырагъы рухсёй дёр нал
ис ссарён. Кёмдёр ма
искуы иу фёзыны.

ТМЕНАТЫ Дзерассё

Удварн

Уыди нём 
кадёггёнджытё раздёр

2019 азы РЦИ-Аланийы национ ахастдзинёд-
ты министр ЦУЦИТЫ Аслан ёмё газет "Се-
верная Осетия"-йы уёды сёйраг редактор
КАСАТЫ Алан ацыдысты Минеральные
Водыйы горётмё, бабёрёг кодтой историон
наукёты доктор Владимир КУЗНЕЦОВЫ. Уый
раздёр цард Дзёуджыхъёуы, куыста Цёгат
Ирыстоны Абайты Васойы номыл гуманитарон
ёмё социалон иртасёнты институты. Кадджын,
хъуыстгонд ахуыргонд. Цуцийы-фырт ёмё
Касайы-фырт бирё фёныхёстё кодтой йемё
Ирыстоны историйыл, нё адёмы тыххёй, ёр-
мёг рацыд телеуынынады дёр. Уыцы ран ём
кёронбёттёны радтой ахём фарст:

СЛАНТЫ Гаха

Сырдон



Домашние соления: 
квашеная капуста, маринованная 

капуста  с  куркумой и с 
болгарским перцем, 

свекла по-грузински, соленые огурцы
и помидоры.

Тел.: 
8-906-188-38-83.

Спортивон фидиуёг

Ахуыргёнёг ёмё хъомылгёнёджы аз

РЕКЛАМЁ, ХЪУСЫНГЁНИНЁГТЁ

Дзёуджыхъёуы "Ала-
ныстон" 1-ём майы Гроз-
найы фембёлд Тулёйы ко-
мандё "Арсенал"-имё.
Фыццаг зылды тулёйёгти-
мё, уазёгуаты хъазгёйё,
"Аланыстон" фёуёлахиз
2:0 хыгъдёй. Ныр йёхи фё-
зыл нымад чи уыд, уыцы
грознайаг стадион "Ахмат-
аренё"-йы хъазгёйё, фем-
бёлд рауад зынгё дёрзёг-
дёр. Уымён йё аххосаг
уыд, хъазты 44-ём минутыл
"Аланыстон" иу хъазёг
къаддёрёй кёй баззад,
уый.

"Аланыстон"-ы рёнхъыты
фёзмё рацыдысты: №1 —
Ростислав Солдатенко,
№5 — Багаты Алан, №4 —
Хъёцмёзты Сослан (85
минутыл — Зассеты Азё-
мёт — №13), №19 — Бута-
ты Аллон, №57 — Плиты
Константин, №80 — Хо-
сонты Хетёг (85 минутыл
— Александр Коротков —
№31), №93 — Заур Тарба,
№22 — Цёраты Алан (85

минутыл — Цоциты Алан —
№11), № 78 — Андрей Ма-
зурин (55 минутыл — Дзё-
хаты Давид — №17), №14
— Ислам Машуков (62 ми-
нутыл — Хусаин Норчаев —
№9), №99 — Николай Ги-
оргобиани.

"Аланыстон" хъазты фыц-
цаг ёмбисы фылдёр уыд
уазджыты дуармё бацё-
уёнты алыварс. Къорд хат-

ты "Арсенал”-ы иварон фё-
зы алайнёгтё сарёзтой
тёссаг уавёртё. Уыдонёй
иуы Николай Гиоргобиани
22-ём минутыл пурти "Ар-
сенал"-ы дуары бёргё фё-
мидёг кодта, фёлё ацы
гол нымад не 'рцыд. Хъазты

цыд куыд рауад, афтёмёй
уыцы бон уыд Гиоргобиа-
нийы ёнтыстыты бон. Уый
35-ём минутыл рёсугъд гол
бакъуырдта уазджыты дуа-
ры, ёмё "Аланыстон" раз-
мё рацыд 1:0 хыгъдёй.
Бёрёг уыд, алайнёгтё

уыцы хыгъдыл ёрлёууын-
мё кёй нё хъавынц, уы-
мён, ёмё та ногёй размё
алёгёрстой, фёлё 44-ём
минуты иу хъазёг къаддё-
рёй аззадысты.  Тёрхонгё-
нёг фёивар кодта ёмё
хъазён фёзёй рарвыста
алайнёгты ёрдёгхъахъ-
хъёнёг Заур Тарбайы.
Ахём уавёрёй тулёйёгтё
бацархайдтой спайда кёны-
ныл, ёмё сын 48-ём мину-
тыл бантыст хыгъд сёмхуы-
зон кёнын. "Аланыстон"-ы
дуары пурти бакъуырдта
"Арсенал"-ы ёрдёгхъахъ-
хъёнёг Максим Кайнов.
Хыгъд 1:1 ахаста 57-ём

минуты онг. Алайнёгтё иу
хъазёг къаддёрёй дёр
тырныдтой уёлахизмё,
ёмё сын уый бантыст.
Дыккаг гол дёр та ба-
къуырдта Николай Гиорго-
биани, ёмё хъазт ахицён
"Аланыстон"-ы пайдайён

2:1 хыгъдёй. Ацы ёнтыст
уыд "Аланыстон"-ы 14-ём
уёлахиз, ёмё йё фёстё
Ирыстоны командё чемпио-
наты фидарёй цёуы 3-аг
бынаты 51 очкоимё. 
Чемпионаты кёронмё

ма, цы фондз хъазты баз-
зад, уыдоны алайнёгтё,
ёнёмёнг, тырндзысты 2-аг
бынатмё схизынмё. Уый
тыххёй сё рамбулын хъёу-
дзён се 'ппёт ныхмёлёу-
джыты дёр. 

29-ём туры фембёлдты-
тё ахицён сты ахём хыгъд-
тимё: "Енисей" — "Роди-
нё" — 0:1, "Велес" (Мёс-
куы) — "Шинник" — 1:1,
ПФК "Хъубан" — "Акрон" —
1:1, "Волгё" (Ульяновск)
— "Краснодар-2" — 1:0,
"КамАЗ" — "Волгар" (Астра-
хан) — 2:2, "Нефтехимик" —
"Балтикё" (Калининград) —
0:0, "Рубин" — СКА-Хаба-
ровск" — 3:1, "Аланыстон"
— "Арсенал" (Тула) — 2:1.

"Аланыстон" йё радон
хъазт акёндзён  6  майы
уазёгуаты "СКА-Хаба-
ровск"-имё.

БАСКАТЫ Уырызмёг

"Аланыстон"-ы 14-ём уёлахиз
Уёрёсейы фыццаг къорды футболон чемпионаты

командётё ивгъуыд къуырийы фёстаг бонты ёмё
1 майы акодтой 29-ём туры хъёзтытё.

Михелы чызг Нинё хъо-
мыл кодта бирёсывёллон-
джын бинонты 'хсён, ёх-
сёз сывёллонён уыд сё
кёстёр. Уёд ём фёзынд
уарзондзинад фёндырмё.
Сё мад Гиданнё фёнды-
рёй цагъта, кафгё дёр
хорз кодта. Дзинагъайы
хъёуы уыд конкурс, "Ерысы
кафт"-ёй хуыдтой. Сё мад
конкурсы бацахста фыццаг
бынат ёмё лёварён рам-
былдта фёндыр. 
Бинонтё иууылдёр цагъ-

той фёндыр ёмё балалай-
кёйё. Хо Раисё та тынг
хорз цагъта, ёмё йё хуыд-
той куывдтё ёмё чындзёх-
сёвтём. Уыдонмё хъус-
гёйё, хёрзчысылёй фёс-
тёмё ирон фёндыримё
сбаста йё дарддёры цард
Нинё. Ёхсёзаздзыдёй
райдыдта цёгъдын фёндыр
ёмё балалайкёйё. 
Дзинагъайы хъёуы авда-

зон скъолайы фёстё, сё
фыдёлтё кёмён фёмар-
дысты Фыдыбёстёйы Стыр
хёсты, уыдоны цотимё,
фёндзём къласы фёстё
ёрвыст ёрцыд Дзёуджы-
хъёуы скъола-интернатмё.
Ам ын хорз фадёттё уыд
ахуыр кёнынмё, концерт-
тём, театртём цёуынмё.
Интернатмё сём цыдысты
музыкёйы ахуыргёнджытё:
Кокойты Тётёрхъан, Цори-
онты Резван, Гёздёнты Бу-
лат. Интернаты цёргёйё
дёр, ём музыкёмё уар-
зондзинад къаддёр нё фё-
ци. Ёмё бацыд Булатмё
фёндырёй ахуыр кёнын-
мё. Ёртё азы та фёцыд
кафджытём Ногдзауты га-
луанмё. Йё разамонёгён
йё ном хуынди Гермён,
фёндырёй та цагъта Мами-
аты Замирё. 
Уый фёстё кафыд Ирон

театры адёмон кафты къор-
ды. Ахуыры фёстё райста
ёвдисёндар — йё бон кёй
у кафджыты къордён раза-
монёгёй кусын.
Ахуыр та кодтой 13-ём

скъолайы. Уыдис дзы хорз
ахуыргёнджытё. Уыдонёй
иу уыд ирон ёвзаджы
ахуыргёнёг Гуыриаты Ва-
нойы чызг Мисурёт. Дёс
къласы фёуыны фёстё Ни-
нё бацыд Дзёуджыхъёуы
музыкалон-педагогон учили-
щёмё. Уым дёр ын фён-
дырёй цёгъдыны уроктё
лёвёрдта хъуыстгонд фён-
дырдзёгъдёг Реуазты Си-
мё. Уыцы аз Нинёйы сё

техникумы кафджыты къор-
дён фёндырдзёгъдёгёй
снысан кодтой. Йё разамо-
нёг уыд Мёрзойты Вано.
Училищё каст куы фёци
1965 азы, уёд иу аз ба-
куыста Мёцутёйы скъола-
инттернаты.
Ёхсызгон мысинёгтё

бирё ис Нинёмё. 1966 азы
кусын райдыдта Горётгё-
рон районы Куырттаты хъё-
уы астазон скъолайы музы-
кёйы ахуыргёнёгёй. Уыцы
азты скъолайы директорёй
куыста Къозонты Махарбег,

уыд хорз разамонёг ёмё
адёймаг. Драмон, зарёг-
гёнджыты, кафджыты, фён-
дыр ёмё балалайкёйё
цёгъдджыты къордтён
дёсны разамынд лёвёрдта
Нинё. Уыд ём баян, фён-
дыр, балалайкё, домбрё,
ёмё сыл цёгъдгё дёр
хорз кодта. Йе 'ппёт хъару-
тё ёмё зонындзинёдтё
дёр лёвёрдта скъоладзау-
ты курдиат ирддёр ёмё
ёххёстдёрёй раргом кё-
нынён. Фыццаг стыр ён-
тыст куырттатаг хёдахуыр
артистты къухы  бафтыд
1967 азы. Уёд скъолайы
драмон къордимё сёвёрд-
та Илас Ёрнигоны пьесё
"Уайсадёг чындз"-мё гёс-
гё спектакл. Уым сёйраг
ролтёй иуы иттёг
арёхстджынёй ахъазыд
фёстёдёр Цёгат Ирысто-
ны адёмон артист Дзытиа-
ты Лактемыр. Уёд ирдёй
бёрёг кёнын райдыдта
Лактемыры цёхёркалгё
курдиат. 
Нинё йе 'рвылбоны куыс-

ты стыр ёргом здёхта рёз-
гё фёлтёры патриотон
хъомыладмё. Куыд фёстё-

дёр Куырттаты хъёууон
скъола нё республикёйы
аивадон хихъёппёрисадон
къордты 'хсён рацыд раз-
загдёр бынатмё. Концерт-
тё лёвёрдтой промышлен-
нон куыстуётты, бригёдты.
1970 азы Ленины райгуырды
100 азы кадён концерты
Дзёуджыхъёуы "Метал-
лургты культурёйы галуа-
ны" сёхи стыр арёхстджы-
нёй равдыстой фёндыр
ёмё балалайкёйё цёгъд-
джыты къорд. Уыдис дзы 20
адёймаджы. Нинё йёхё-
дёг дёр семё цагъта уа-
дындзёй. Нинёйён, куыд
разамонёгён,  радтой Кады
грамотё юбилейон майда-
нимё. Куырттаты хъёуы
скъолайы хуыздёр ахуыр-
гёнджытёй иу, Бекъуырты
Нинёйён 1970 азы районы
центры радтой хорз фатер.
Нинё сёрыстыр у йё би-

рё ахуырдзаутёй. Бузныг
сты сё уарзон ахуыргёнё-
гёй, — Хосроты Жаннё

ёмё Хъарданты Галинё
сты ахуыргёнджытё, Гама-
онты Людмилё — медици-
нон хо, Хъараты Симё ёмё
Гуыриаты Зарё — бухгал-
тертё, Руслан Барахоев —
арёзтадон куыстуаты ди-
ректор, Ахмед Албакоев —
амалхъом адёймаг.
Районы администраци

арёх арёзта хёлардзинады
фембёлдтытё. Ёнёмёнг-
иу уырдём ёрбахуыдтой,
60 адёймаджы кём уыд,
уыцы скъоладзауты хор. Сё
репертуары уыд алыхуызон
зарджытё, лёппутё хъыр-
нынмё хорз арёхстысты.
Раппёлинаг уыдысты: Гуы-
риаты Уырысби, Дзтиаты
Лактемыр ёмё Хъулаты
Хазби. Сё арёхстдзинады
тыххёй сё разамонёг Ни-
нёйён та-иу радтой Кады
диплом. 
Бекъуырты Нинё бирё

азты сабиты ёмхиц кодта
музыкёмё, аивадмё,
сфёлдыстадмё. 
Нинёйы хъомылгёнинаг

у зындгонд фёндырдзёгъ-
дёг Хадыхъаты Аллё дёр,
Цёгат ёмё Хуссар Ирысто-

ны адёмон артисткё, йё
курдиатён аргъ кёнгёйё,
Аллёйён радтой майдан
"Ирыстоны намысён".

— Фыццаг къласёй фёс-
тёмё нын музыкёйы
ахуыргёнёг уыд Нинё Ми-
халы чызг, базырджын мё
кодта зарынмё, фёндырёй
цёгъдынмё, ёмё дзы тынг
бузныг дён, — зёгъы Аллё.
Дзёуджыхъёуы 93-ём

рёвдауёндоны кусы Дзотты
Альмё, стёй ма у музык-
ёйы ахуыргёнёг Куырттаты
хъёуы. Ахём рауагъдонтё
кёмён ис, уый амондджын
ахуыргёнёг куыд нёу. Ок-
тябрыхъёуы 2-ём скъолайы
кусгёйё дёр, архайдта
алыхуызон ёркастыты, кон-
курсты, концерты... Йё фыд
Михел ёмё йё дыууё ёф-
сымёры Хамби ёмё Хаз-
бийыл скодта зарёг "Ме
'дзард хъёбултё", музыкё
ёмё ныхёстё дёр йёхё-
дёг ныффыста. 2014 азы
Стыр Уёлахизы кадён 9

Майы Октябрыхъёуы Куль-
турёйы галуаны сценёйыл
ёй зарыдысты.

1992 азы цы цаутё ‘рцыд,
уым фёмард сты бирё цё-
хёрцёст лёппутё. Сё ном
рох никуы уыдзён. Нысан-
гонд бон Октябрыхъёуы
дыккёгём скъолайы зал
адёмёй уыдис йё тёккё
дзаг. "Дё зынгхуыст хъё-
бултё, Ирыстон", ахём
нысанимё ёмбырдмё ёр-
бацыдысты зианджынтё-
саударджытё, — Сланты
ёртё ёфсымёры мад Ле-
нё, Зёнджиаты Вовёйы
мад Гадизё, Куымёриттаты
Ирбеджы мад Залихан.
Номарён изёр байгом код-
та ирон ёвзаджы ахуыргё-
нёг Ёрчъегкаты Зарё.

— Айнёг хохау знаджы
ныхмё чи ёрлёууыд, рай-
гуырён зёхх чи бахъахъ-
хъёдта, уыдоны никуы фе-
рох кёндзыстём, ууыл уё
зёрдё дарут, — загъта амо-
нёг, адёмён сё цёссыгтё
сё уадултыл уадысты.
"…Бёзиты Нинё цалдёр
зарёджы бацёттё кодта,
тынг зёрдёмёхъаргё.
Фёзминаг мад йё хистёр

лёппу Игоры скъолайы
дуармё ёд машинё ёр-
лёууын кодта, рыст сылгой-
мёгты сё хёдзёрттём
алас, зёгъгё. Уый у стыр
ёрхъуыдыдзинад, хорз
адёймаджы миниуёг" —
районы газет "Фидиуёг"-ы
рацыд ёрмёг. Ныффыста
йё Тедеты Зарё. 
Йё курдиатджын мады

фёндагыл ацыдис йё чызг
Бёзиты Ноннё. 1998 азы
Уататы Бимболаты хъёппё-
рисёй Ирыстоны курдиат-
джын фёсивёды къорд, уы-
донимё Ноннё дёр, ёр-
выст ёрцыдысты Мёскуы-
мё, Щукины номыл театра-
лон училищёмё. Фёахуыр
кодтой, ёппёт къордёй
дёр архайдтой актеры дёс-
ныйады сусёгдзинёдтё
хуыздёр базоныныл. Ёмё
сын ёнтысгё дёр кодта.
Цыппар азы агёпп кодтой
иу боны хуызён. Фёстёмё
Ирыстонмё ёрыздёхтысты
нё лёппутё ёмё чызджы-
тё. Сёхицён ныфсытё
ёвёрдтой, ныр Ирон теа-
тры сценёйыл ёвдисдзыс-
тём нё арёхстдзинад,
адёмы дисы ёфтаудзыс-
тём, зёгъгё... Фёлё сын
ам та театры дуёрттё ёх-
гёд разындысты. Уымён
ёмё сын сё мёт чи бакод-
таид, уыцы Бибо ёгас нал
уыд. Сё бон куы базыдтой,
уёд алырдёмты ныппырх
сты. Бёзиты Ноннё дёр
фёстёмё Мёскуымё
ацыд. Училищёйы базыдта
зарын, кафын ёмё уыцы-иу
рёстёг цыди Мёскуыйы
ансамбл "Алания"-йы каф-
джыты къордмё.

2001 азы Цигайнаг театр
"Ромэн"-ы цыди конкурс
"Евразийы цёсгом". Уым
фёуёлахиз сты "Алания"-йы
кафджыты къорды солисттё
— Бёзиты Ноннё ёмё Сан-
ахъоты Сослан (сё аивадон
разамонёг Цёцёны Рес-
публикёйы адёмон артист
Мурасты Тимур).  Ансамбл
концерттё радта Стыр теат-
ры, Кремлы галуаны, Чай-
ковскийы номыл залы, Адё-
мон хёдзарады ёнтыстыты
равдысты, балцы уыдис би-
рё фёсарёйнаг бёстёты
— Австрийы, Италийы, Тур-
чы, Индийы, Узбекистаны.
Ёмё-иу алы хатт дёр ёр-
баздёхт кадджын хёрзиу-
джытимё.
Бёзиты Ноннё фёкафы-

ди ансамбл "Алани”-йы 23
азы, у Цёгат Ирыстон-Ала-
нийы сгуыхт артисткё, рад-
той йын Хуссар Ирыстоны
Хицауады Кады грамотё.
Нинё ёмё йё цардём-

бал Валодя кад ёмё фар-
нимё цёрынц ирон адёмы
'хсён. Схъомыл кодтой
фёзминаг кёстёртё — ёр-
тё лёппу ёмё дыууё чыз-
джы, уыдон сё хистёрты
ёгъдау ёмё кад бёрзонд
хёссынц.

ГУГКАТЫ Жаннё

Дё куыст куы уарзай…
Дыгургомы, Ёрёфы доны галиуварс Къёрёуго-

мы цъитимё 'ввахс ёрбынат кодта бёрзонд хохы
фахсыл Нёуёгхъёу. Ёдёппётёй дзы уыд 25
хёдзары. Цёрджытё куыстой, дардтой фос, цард
сём йё мидбылты худт. Фёлё сё цин бирё нё
ахаста. Райдыдта Фыдыбёстёйы Стыр хёст.
Бекъуырты Михел ёмё йе 'фсымёртё Хамби ёмё
Хазби сё райгуырён зёхх хъахъхъёнынмё атын-
дзыдтой. Фёлё сё къонатём нал ёрбаздёхтысты,
ёртёйё дёр фёмардысты.

Саратовы ацёуёг 22-ём
ёппётуёрёсеон фёсивё-
дон Дельфиаг хъёзтыты
архайгёйё, Дзёуджы-
хъёуы ГЕРГИТЫ Вале-
рийы номыл аивёдты кол-
леджы студенттё дзы ён-
тыстдзинёдтё равдыстой.

Номинаци "Национ
инструментты ансамблты"
архайёг фёндырдзёгъд-
джытё Хъёцмёзты
Сёрмёт, Сёлбиты
Лианё ёмё Плиты
Ацёмёз (сё разамонёг
— Абойты Хетёг) рам-
былдтой сыгъзёрин май-
дантё, фёндырдзёгъд-
джытё Гагиты Владис-
лав, Гёдзацаты Янё
ёмё Тедеты Альбинё
(сё разамонёг — Гёз-
дёнты Еленё) та систы
ёвзист призертё.
Номинаци "Уёрёсейы

адёмты национ инстру-
ментты" (хицёнёй цагъд)
архайёг Хъёцмёзты
Сёрмёт бакуыста ноджы-
дёр ма иу ёвзист май-
дан. Дельфиаг хъёзтыты
архайёг фёсивёд сё
дёсныйад ёвдыстой аи-
вадон, куыстадон ёмё
наукон-иртасён сфёл-
дыстады 34 номинацийы.

Нё уацхёссёг

Аивад

Ивгъуыд ёнусы 30-
ём азты карз
з ы н д з и нё д тё

ёййёфтой Сомихы адём.
Къёбёрёй хъуагдзинад
сё афтё тынг домдта,
ёмё-иу сёхи раппар-
баппар кодтой, схёццё-
иу сты скёсёйнаг Гуыр-
дзымё, арёх Къахетмё
дёр. Иуахёмы дыууё ёв-
зонг лёппуйё ёрбафты-
дысты Къахеты ирон хъёу
— Аргохмё. 
Ирон лёг тыхст адёй-

маджы иувёрсты кёд
хызти? Лёппуты уавёр
базонгёйё, сё иуы — Ха-
чойы акодтой Бедойтё,
иннёйы Арчилы та — Къё-
быстё, дыууё хёдзар
дёр лёппуты хи хъёбул-
тау хъомыл кодтой. Лёп-
путё дыууё дёр фыййау-
хъом уыдысты, ёххуыс
кодтой сё хъомылгён-
джытён. Разындысты тынг
зёрдёргъёвд, уайтагъд
иронау дзурын райдыдтой
афтё, ёмё ничиуал ён-
къардта сомихёгтё сты,
уый.
Фыдыбёстёйы Стыр

хёсты агъоммё хёстхъом
уыдысты. Арчилы хёсты
райдианы акодтой, тох
кодта знаджы ныхмё
ёмё ёвёдёй фесёфти.
Хачойы хъысмёт амонд-
джындёр рауад. Бедойты
чызг Нинуца йе 'мкарён
уыд, уый бахъомыл. Дыу-
уё ёвзонг уды кёрёдзи
бауарзтой ёмё бамкъай
сты. Систы бирёсывёл-
лонджын бинонтё — 4
чызг ёмё 3 лёппуйы.
Хёсты агъоммё цардыс-
ты Аргохы, сёхи нымад-
той ирон бинонтыл. 
Нинуцайы хо чындзы

ацыд Аргохёй дёрддзёф
хъёумё. Иу бон Хачо
ёмё Нинуца фёцёйцы-
дысты уыцы хойы фенын-
мё. Фёндагыл ёрфёл-
ладысты ёмё аулёфыны
охыл, цъёх нёууыл ёр-
бадтысты. Уыцы рёстёг
сём сомихаг зард рай-
хъуыст. Хачо фергъуыйау
ёмё зарёггёнёджы со-
михагау афарста, чи дё,
зёгъгё. Зарёггёнёг ын
сомихагау дзуапп радта,
Арам, зёгъгё, дён, ды та
кёцы дё? Цалынмё ацы

ныхёстё кодтой, уёдмё
Арам ёрбаввахс, кёрё-
дзи ауынгёйё, дыууё
дёр  ёдзёмёй аззадыс-
ты. Кёрёдзийён ныхъ-
хъёбыс кодтой, сё цёс-
сыг нал урёдтой. Разын-
дысты ёфсымёртё, уыцы
бонёй фёстёмё арёх
ёмбёлдысты кёрёдзи-
имё. Куыд рабёрёг, аф-
тёмёй Арам дёр, Хачо-
йау, йёхи Гуырдзыстоны-
рдём айста ёмё фый-
йауы къёбёрёй йёхи
дардта. 
Иу бон Хачо йё биной-

наджы ёфсымёр Тедо-
рейён раргом кодта, Ара-
мимё сё фыдыбёстём
фёцёуын кёй сфёнд
кодтой, уый. Бедойтё сын
сё разы цёлхдуртё не
'вёрдтой, ёрмёст Тедо-
ре бахатыд, цёмёй-иу
сывёллоны мады цёгаты
ныууадзой, кёд-иу уый
уынынмё арёхдёр цыда-
иккой Аргохмё.
Хачо сразы ис. Афён-

дараст сё кодтой, Тедоре
йё куыстмё атындзыдта,
ёрыздёхт изёры, фёлё
сывёллоны хёдзары нал
ёрёййёфта. Йё мад ыл
сёмбёлын кодта ахём
ныхёстё: "Мё зынаргъ
каис, ныббар мын ацы
къёйныхдзинад. Нё мём
разынд тых ме 'нахъом са-
бийы мё зёрдёйё сто-
нынён. Ёмбарын, дёуёй
давынау мын кёй рауад,
бауырнёд дё, мах дём
Сомихёй ёрцёуынмё
никуы фёзивёг кён-
дзыстём".
Ёцёгёйдёр афтё уы-

ди. Ацы дыууё хёдзар-
вёндаджы кёрёдзийё
никуы фёцух сты, нёдёр
цины, нёдёр хъыджы
бонты. Сё ахастдзинёд-
тё сын ахём хуызы даргъ
кёнынц сё абоны фёл-
тёр дёр.
Ацы хабёрттё мын

кёддёр радзырдта Нину-
ца. Ацы ёрмёджы кёй
кой ракодтон, уыдонёй
абон, хъыгагён, нё фарс-
мё ничиуал ис. Дзёнёты
бадёнт.

КЪЁБЫСТЫ Отар, 
фёллойы ветеран

Фыссынц "Рёстдзинад"-мё

Ёцёгёлон 
арвы бын

Ёнтыстджын
архайд

Майы Цёгат Ирыстоны
паддзахадон университеты
историон факультеты сту-
денттё иртасын райдай-
дзысты нё республикёйы
историон цыртдзёвёнтё
ёмё культурон объекттё.

Республикёйы культу-
рёйы министр Галазты
Эдуарды ныхасмё гёс-
гё, ныридёгён студент-
тё къордгай дихгонд сты,
сё разамонджытё дёр
бёлвырдгонд ёрцы-
дысты.
Регионы Культурон

бынты объектты хъахъ-
хъёнынады ёмё сё пай-
дакёнынады комитеты
минёвары ныхасмё гёс-
гё, республикёйы ис
культурон бынты ёргом-
гонд 1300 объектёй фыл-
дёр. Студенттё сё зёр-
дёмёцёуёг объекттё
хёдбарёй  равзардзыс-
ты. Уыимё, номхыгъдмё
кёй нё бахастой, регио-
ны разамонёг йе 'ргом
аздёхта ёндёр ахём
объекттём дёр.

ИКЪАТЫ Каринё

Культурон 
хёзнатё

Историон 
цыртдзёвёнтё
иртасдзысты 

***
Топпёхсёг йе 'мбалы

нё фёрсы.

***
Хёсты тёригъёд нёй.

***
Ёфхёрёгён — цыфыд-

дёр ёфхёрд!

***
Цёсты къахтён — цёс-

ты къахт!

***
Тугмё — туг!

***
Нарт чъылдымёхст-

ахуыр нё уыдысты.

***
Ирон лёг чъылдым не

здахы.

***
Нарт сёхи карды

коммё дардтой, сё риу
фаты фындзмё хастой.

Ёмбисёндтё

Ныфс 
ёмё ‘хсар

Футбол

Профессиональное омоложение (обрезка)
плодовых деревьев,   
кустарников, цветов. 

Рекомендации по уходу  — на месте. 
Тел.: 8-928-856-90-89; 

8-928-856-90-83 
(Руслан).

Пошив матрацев и одеял, есть в наличии
и на заказ; стирка и ческа шерсти.

Тел.: 
8-989-037-18-04.

ХАДЫХЪАТЫ Аллё БЁЗИТЫ НоннёБЁЗИТЫ-БЕКЪУЫРТЫ
Нинё (йе ‘рыгон бонты)

